
Devaih Kritam Shiva Stotram

தே³வை: க்ரு’தம் ஶிவஸ்தோத்ரம்

Document Information

Text title : Devaih Kritam Shiva Stotram

File name : shivastotramdevaiHkRRitaM.itx

Category : shiva, stotra

Location : doc_shiva

Transliterated by : PSA Easwaran

Proofread by : PSA Easwaran

Description/comments : From Saurapurana

Latest update : December 11, 2021

Send corrections to : sanskrit@cheerful.com

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

December 11, 2021

sanskritdocuments.org



Devaih Kritam Shiva Stotram

தே³வை: க்ரு’தம் ஶிவஸ்தோத்ரம்

(ஸௌரபுராணே 45-அத்⁴யாயாந்தர்க³தம்)

தே³வா ஊசு:-
ய ஏஷ ப⁴க³வாந்ருத்³ரோ ப்³ரஹ்மா விஷ்ணுர்மஹேஶ்வர:॥ 21॥
ஸ்கந்த³ஶ்சாக்³நிஸ்ததா² சந்த்³ரோ பு⁴வநாநி சதுர்த³ஶ ।
பூ⁴தாநி ச ததா²ஸூர்ய: ஸோமாத்³யஷ்டௌ க்³ரஹாஸ்ததா²॥ 22॥
ப்ராண: காலோ யமோ ம்ரு’த்யுரம்ரு’தம் பரமேஶ்வர: ।
பூ⁴தம் ப⁴வ்யம் ப⁴விஷ்யம் ச வர்தமாநம் மஹேஶ்வர:॥ 23॥
விஶ்வம் க்ரு’த்ஸ்நம் ஜக³த்ஸர்வ ஸத்யம் தஸ்மை நமோ நம: ।
ஓமாதௌ³ ச ததா² மத்⁴யே பூ⁴ர்பு⁴வ:ஸ்வஸ்ததை²வ ச ॥ 24॥
அந்தே த்வம் விஶ்வரூபோऽஸி ஶீர்ஷம் ச ஜக³த:ஸதா³ ।
ப்³ரஹ்மைகஸ்த்வம் த்³வித்ரிதோ⁴ர்த்⁴வமத⁴ஸ்தத்த்வம் ஸுரேஶ்வர:॥ 25॥
ஶாந்திஶ்ச த்வம் ததா² புஷ்டிஸ்துஷ்டிஶ்சாப்யஹுதம் ஹுதம் ।
விஶ்வம் சைவ ததா²ऽவிஶ்வம் த³த்தம் சாத³த்தமீஶ்வர:॥ 26॥
ரு’தம் வாऽப்யத²வா தே³வ பரமப்யபரம் த்⁴ருவம் ।
பராயணம் ஸதாம் சைவ அஸதாமபி ஶங்கர ॥ 27॥
அபாம ஸோக³மப்⁴ரு’தா அபூ⁴மாக³ந்ம ஜ்யோதிரவிதா³ம தே³வாந் ।
கிம் நூநமஸ்மாந்க்ரு’ணவத³ராதி: கிமு தூ⁴ர்திரம்ரு’த மர்த்யஸ்ய ॥
ஏதஜ்ஜக³த்³வேதி³தவ்யமக்ஷரம் ஸூக்ஷ்மமவ்யயம் ।
ப்ராஜாபத்யம் பவித்ரம் வா ஸௌம்யமக்³ராஹ்யமக்³ரியம் ॥ 29॥
ஆக்³நேயேநாபி சாऽऽக்³நேயம் வாயவ்யேந ஸமீரணம் ।
ஸௌம்யேந ஸௌம்யம் க்³ரஸதே தேஜஸா ஸ்வேந லீலயா ॥ 30॥
தஸ்மை நமோऽபஸம்ஹர்த்ரே மஹாக்³ராஸாய ஶூலிநே ।
ஹ்ரு’தி³ஸ்தா² தே³வதா:ஸர்வா ஹ்ரு’தி³ ப்ராணா: ப்ரதிஷ்டி²தா:॥ 31॥

ஹ்ரு’தி³ த்வமஸி யோநிஸ்த்வம் திஸ்ரோ மாத்ரா: பரஸ்து ஸ: ।
ஶிரஶ்சோத்தரதஸ்தஸ்ய பாதோ³ த³க்ஷிணதஸ்ததா²॥ 32॥
ஸ யோ ஜீவோத்தர:ஸாக்ஷாத்ஸ ஆகார:ஸநாதந: ।
ஓங்காரோ ய:ஸ வை தே³வ: ப்ரணவோ வ்யாப்ய திஷ்ட²தி ॥ 33।
அநந்ததார:ஸூக்ஷ்மஶ்ச ஶுக்லம் வைத்³யுதமேவ ச ।
பரப்³ரஹ்ம ஸ இஶாந ஏகோ ருத்³ர:ஸ ஏவ ச ॥ 34॥
ப⁴வாந்மஹேஶ்வர:ஸாக்ஷாந்மஹாதே³வோ ந ஸம்ஶய: ।
ஊர்த்⁴வமுந்நாமயத்யேவம் ஸ ஓங்கார: ப்ரகீர்தித:॥ 35॥
ப்ராணாந்நயதி யத்தஸ்மாத்ப்ரணவ: பரிபா⁴ஷித: ।
ஸர்வம் வ்யாப்நோதி யத்தஸ்மாத்ஸர்வவ்யாபீ ஸநாதந:॥ 36॥
ப்³ரஹ்மா ஹரிஶ்ச ப⁴க³வாநாத்³யந்தம் நோபலப்³த⁴வாந் ।
யதா²ऽந்யே ச ததோऽநந்தோ ருத்³ர: பரமகாரணம் ॥ 37॥
யத்தாரயதி ஸம்ஸாராத்தார இத்யபி⁴தீ⁴யதே ।
ஸூக்ஷ்மோ பூ⁴த்வா ஶரீராணி ஸர்வதா³ஹ்யதி⁴திஷ்ட²தி ॥ 38॥
தஸ்மாத்ஸூக்ஷ்ம:ஸதா³ க்²யாதோ ப⁴க³வாந்நீலலோஹித: ।
நீலஶ்ச லோஹிதஶ்சைவ ப்ரதா⁴நபுருஷாந்வயாத் ॥ 39॥
ஸ்கந்த³தேऽஸ்ய யத: ஶுக்ரம் தத: ஶுக்ரமயீதி ச ।
வித்³யோதயதி யத்தஸ்மாத்³வைத்³யுதம் பரிகீ³யதே ॥ 40॥
ப்³ரு’ஹத்த்வாத்³ப்³ரு’ம்ஹணாத்³ப்³ரஹ்ம ப்³ரு’ம்ஹதே ச பராபரஸ் ।
தஸ்மாத்³ப்³ரு’ஹதி யத்தஸ்மாத்பரம் ப்³ரஹ்மேதி கீர்திதம் ॥ 41॥
அத்³விதீயோऽத² ப⁴க³வாம்ஸ்துரீய: ஶிவ ஈஶதே (?) ।
ஈஶாநமஸ்ய ஜக³த:ஸ்வர்த்³ரு’ஶம் ப³ப்⁴ருமீஶ்வரம் ॥ 42॥
இஶாநமிந்த்³ர தஸ்து²ஷ:ஸர்வேஷாமபி ஸர்வதா³॥
ஈஶாந:ஸர்வவித்³யாநாம் யத்ததீ³ஶாநமுச்யதே ॥ 43॥
யதீ³க்ஷதே ச ப⁴க³வாந்நிரீக்ஷயதி சாந்யதா² ।
ஆத்மஜ்ஞாநம் மஹாதே³வோ யோகோ³ ப்⁴ரமயதி ஸ்வயம் ॥ 44॥
ப⁴க³வாம்ஶ்சோச்யதே தேந தே³வதே³வோ மஹேஶ்வர: ।

ஸர்வால்லோகாந்க்ரமேணைவ வோ க்³ரு’ஹ்ணாதி மஹேஶ்வர:॥
விஸ்ரு’ஜத்யேஷ தே³வேஶோ வாஸயத்யபி லீலயா ॥ 45॥
ஏஷ ஹி தே³வ: ப்ரதி³ஶோ நு ஸர்வா: பூர்வோ ஹி ஜாத:ஸ உ க³ர்பே⁴ அந்த: ।
ஸ ஏவ ஜாத:ஸ ஜநிஷ்யமாண: ப்ரத்யங்ஜநாஸ்திஷ்ட²தி ஸர்வதோமுக:²॥ 46॥
உபாஸிதவ்யம் யத்நேந ததே³தத்ஸத்³பி⁴ரக்³ரியம் ।
யதோ வாசோ நிவர்தந்தே அப்ராப்ய மநஸா ஸஹ ॥ 47॥
தத³க்³ரஹணமேவேஹ யாத்³வாக்³வத³தி யத்நத: ।
அபரம் ச பரம் சேதி பாராயணமிதி ஸ்வயம் ॥ 48॥
வத³ந்தி வாச:ஸர்வஜ்ஞ ஶங்கரம் நீலலோஹிதம் ।
ஏஷ ஸர்வோ நமஸ்தஸ்மை புருஷ: பிங்க³ல: ஶிவ:॥ 49॥
ஸ ஏக:ஸ மஹாருத்³ரோ விஶ்வம் பூ⁴தம் ப⁴விஷ்யதி ।
பு⁴வநம் ப³ஹுதா⁴ ஜாதம் ஜாயமாநமிதஸ்தத:॥ 50॥
ஹிரண்யபா³ஹுர்ப⁴க³வாந்ஹிரண்யமபி சேஶ்வர: ।
அம்பி³காபதிரீஶாநோ ஹேமரேதா வ்ரு’ஷத்⁴வஜ:॥ 51॥
உமாபதிர்விரூபாக்ஷோ விஶ்வபு⁴க்³விஶ்வபா⁴வந: ।
ப்³ரஹ்மாணம் வித³தே⁴ யோऽஸௌ புத்ரமக்³நே:ஸநாதநம் ॥ 52॥
ப்ரஹிணோதி ஸ்ம தஸ்மை ச ஜ்ஞாநமாத்மப்ரகாஶகம் ।
தமேகம் புருஷம் ருத்³ரம் புருஹூதம் புருஷ்டுதம் ॥ 53॥
வாலாக்³ரமாத்ரம் ஹ்ரு’த³யஸ்ய மத்⁴யே விஶ்வதே³வம் வஹ்நிரூபம் வரேண்யம் ।
தமாத்மஸ்த²ம் யேऽநுபஶ்யந்தி தீ⁴ராஸ்தேஷாம் ஶாந்தி:ஶாஶ்வதீ நேதரேஷாம்॥ 54॥
மஹதோऽபி மஹீயாந்ஸ அணோரப்யணுரவ்யய: ।
கு³ஹாயாம் நிஹிதஶ்சாத்மா ஜந்தோரஸ்ய மஹேஶ்வர:॥ 55॥
இதி தே³வை: க்ரு’தம் ஶிவஸ்தோத்ரம் ஸம்பூர்ணம் ।

